
Nome a apelidos do profesor.
Cibran Manuel Arxibai Queiruga.

Centro educativo.

I.E.S. Pintor Colmeiro . Silleda. (Pontevedra)
http://centros.edu.xunta.es/iespintorcolmeiro/

Grupo no que se levou a cabo a experimentacion.

4° A ESO. O grupo ten 30 alumnos, dos que os que 28 tifian matematicas B,
participaron na experimentacion.

Obxectivos da experiencia.

e A procura da mellora do rendemento escolar.

e Establecer unha dinamica de traballo na que o propio alumno sexa o
protagonista do aque fai. Preténdese que ao sentirse axente activo se interese
mais pola asignatura e asimile mellor as ensinanzas.

e Ofrecer un uso das TIC para a aprendizaxe frente ao abuso perverso das
mesmas. Tamén se lle fai unha invitacion a que navegue por webs como a de
Descartes.

¢ Unha atencidén mais personalizada

e Quero comprobar se realmente o uso non esporadico do ordenador na
aula me é util para o desenvolvemento das clases.

e Por ultimo é un reto persoal verificar se un analfabeto no mundo da
informatica coma min pode levar a cabo este proxecto.

Contidos matematicos estudiados.

¢ Proporcionalidade. Semellanza. O teorema de Tales. Consecuencias. A
semellanza nos triangullos.

e Razoéns trigonométricas: o seno, o coseno e a tanxente.. O triangulo
rectangulo fundamental. Férmula fundamental da trigonometria. Razons
exactas para angulos de 30°, 45° e 60°. Angulos de xiro. Medida de angulos en
graos e radians. Ampliacion das razons trigonométricas aos angulos de xiro.
Signo e rango das razbéns trigonométricas. Razéns en angulos
complementarios, suplementarios, opostos e angulos que difiren en 11 radians.

¢ Non se inclue a resolucion de triangulos, nin as razoéns inversas, nin as
inversas das razéns e tampouco férmulas trigonométricas do estilo do seno
dunha suma.

A aula de ordenadores.

No centro hai cinco aulas con ordenadores:

¢ A biblioteca, que conta con 7 equipos.

e A aula de quimica, que a principio de curso tifia 4 ordenadores que se
ampliaron ata 8.


http://centros.edu.xunta.es/iespintorcolmeiro/

¢ A aula de tecnoloxia, con 12 ordenadores.

¢ A aula de ciclo medio de comercio, con 20 ordenadores.

e A aula de informatica, con 17 equipos. Esta ultima foi a que usamos. O
sistema operativo instalado é o Windows XP e cun historial de bo
funcionamento. Como durante a experiencia se estropeou unha pantalla, a
distribucion por grupos acabou sendo a seguinte: 12 grupos de 2 alumnos e 4
de un alumno.

A unidade didacica Descartes.

A unidade utilizada Semellanza e trigonometria, elaborada durante o curso
Descartes Basico, € unha modificacion das seguintes unidades da web
Descartes:

Funcion lineal de Juan Madrigal Muga.

Semejanza de Miguel Garcia Reyes.

Semejanza de José Luis Bernal Garcia.

Razones trigonométricas. Operaciones. Identidades y ecuaciones de Jesus
Fernandez Martin de los Santos.

Razones trigonométricas de Pedro Férez Martinez.

Recursos auxiliares.

Durante a experiencia utilizamos os seguintes recursos:

Folla de traballo. Estaba preparada para realizar na aula do grupo ou na casa.
Guidon da unidade didactica. O seu uso estaba indicado para a aula de
ordenadores. Debian facer as actividades indicadas no guién, que eran as
mesmas da Unidade Didactica. Ademais estes guion servialles como apuntes.
Todos estes documentos, xunto cos exames realizados, a Unidade Didactica,
as enquisas es os test podense consultar na seguinte ligazon.

Descripcion do desenvolvemento da experiencia

Esquema do diario de clase.

e O acceso a Unidade Didactica estaba dispoiible na web do centro, tamén
estaba instalada nos ordenadores da aula de informatica.

e Os alumnos non tiveron problemas de adaptacion ao traballo cos
ordenadores

¢ Nun principio confiei na responsabilidade dos alumnos e non lles indicaba
o traballo que debian facer en cada sesion. Observei que debia indicarlles o
que agardaba deles cada dia.

e A atencion as explicacions ao grupo na aula de informatica diminue. Sen
embargo cando volven a aula estan mais atentos do habitual.

¢ Moitos reclaman clases “normais”, e cren que coa nova metodoloxia non
aprenden.

e Obsérvanse varios erros na Unidade Didactica.

¢ Vense indicios de que os alumnos non len todo.

e Houbo dificultades derivadas do gran numero de alumnos do grupo e da
disposicion dos ordenadores na aula de informatica.

e Os alumnos preguntan mais. A alguns pddenselle atender dificultades
especificas.

Numero de sesidons en cada aula:



Numero de sesions na aula de ordenadores | 8,5

Numero de sesions na aula do grupo 6+2 (exames)
A primeira sesion desenvolveuse parte na aula do grupo, e parte na de
informatica. Por esta razdn aparece indicada unha cifra decimal a respecto do
numero de sesions nesta ultima aula. Se non sucede o mesmo co numero de
sesidns na aula do grupo € porque da ultima sé adicamos unha parte da
mesma ao tema de “Semellanza e trigonometria”.

Metodoloxia empregada.

Resolvianse as dubidas xurdidas nas sesions anteriores co ordenador.
Correxianse as actividades do guién da unidade didactica que debian facerse
no cuaderno (salvo 0s poucos casos nos que eu xa comprobara na aula de
informatica que estaban be resoltos por todo o alumnado)

De seguido, realizabamos as follas de traballo correspondentes aos epigrafes
xa tratados anteriormente na web ou no guién. Nalguns casos tratabase
dalgunha explicacion teorica especialmente dificil que se repetia ou aclaraba na
aula para todo o grupo. Noutros casos consistian en problemas que se
realizaban na clase ou que se pedian para a seguiente sesion na aula do

grupo.

Resolucién de incidentes.

e A pantalla dun dos ordenadores deixou de funcionar. O alumno que
estaba usasndo ese equipo pasou xunto con outro a formar un grupo de dous

e Tamén houbo un dia en que non funcionaba a conexién a internet no
instituto. O certo € que ao estar instalada a unidade didactica en todos os
ordenadores, este problema non tiha por que influr para nada no
desenvolvemento da nosa clase, pero houbo varios grupos que non sabian
acceder a practica con Descartes a pesar de que, por rapidez, a opcién
recomendada desde un principio era a do acceso desde o propio ordenador.

e A mifia primeira idea era usar o guion na aula de informatica e as follas
de traballo na aula do grupo. Pero nalguns momentos, na aula de infomatica
era convinte referirse a algun exercicio das follas de traballo, e ao revés, na
aula do grupo traballamos tamén co guidn. Isto € un lio, crea problemas de
organizacion pois moitas veces os alumnos non saben a que material acudir.

e Polo simple feito de non estar na aula de clase, diminuen moito a
atencion. Non lles parece que, se estan na aula de informatica, tefan que
realizar traballos semellantes ao que fan na aula de clase. Esta circunstancia
debeuse ver agravada polo feito de que intercalamos clases na aula do grupo e
na de informatica xa que a visién do encerado € moi mala nesta ultima: son
moitos alumnos, os da ultima fila ven con dificultade o encerado, ademais os
monitores impidenlle a vision da parte baixa.

e E ao contrario, as clases na aula do grupo vense dificultadas por non ter
dispoiible un candn para proxectar os aspectos da unidade didactica a tratar.
Pensei en levar un canon portatil, pero desbotei a idea pois o tempo que levaria
montalo todo na aula non me compensaria.

e As explicacions que se lle fagan ao grupo deben ser ao principio da clase
e cos ordenadores apagados. Todas aquelas indicacions que lles fixen cando
tinana pantalla doordenador prendida tiven que repetirlla outra vez a moitos
indivualmente




e Ao principio deixeilles demasiada libertade para que fixera cada un o
traballo ao seu ritmo. Cada dia deben ter claro cal é o traballo minimo a
realizar. As follas de traballo que eu lles entreguei son para realizar na casa ou
na aula de clase. Para solucionar o problema indicaballes ao principio de cada
sesion o traballo que debian realizar ese dia. Unha boa alternativa seria ter
unas follas de traballo diarias para elaborar en cada sesion. Isto forzariaos a ter
un ritmo de traballo establecido. E fundamental marcarilo.

e Probablemente debido as caracteristicas do grupo, moi numeroso, € moi
faladores, non convifia telos en grupos, ainda que fosen de dous. Falan moito e
Xxogan coas escenas no canto de traballar con elas. Isto non sucede con
aqueles que estan sés. Nestes casos estan mais centrados no traballo e cando
falan cos compafieiros é para aclarar dubidas.

e Ter un grupo tan numeroso ten outros inconvientes. Case non tifan
espazo fisico para traballar. Por exemplo, o primeiro dia que se desenvolveu a
clase na aula de informatica era un luns a ultima hora polo que os alumnos
traian a aula de informatica todas as mochilas e carpetas. O primeiro dia eu
non tifa nin por onde andar.

e Na aula do grupo a atencion &€ maior, pero botase en falta a axuda do
candn para dar explicacions sobre algunhas escenas. Ben é certo que se
impartiramos a clase diariamente na aula do grupo e sen axuda do Descartes,
tamén nos poderiamos laiar do mesmo dobremente

e Observei moita inseguridade pois consideraban que non aprendian
realmente co que estaban facendo. Por iso aos poucos dias pedian ter algunha
“clase normal”. Creo que como fixeron moi pronto un exame e puideron ver 0s
resultados, que se decataron de que esa percepcidn era errénea. Isto
animounos.

¢ Unha das sesions desenvolveuse en parte na aula e en parte na clase de
informatica. Non é recomendable facelo asi pola gran perda de tempo: traslado
a outra aula, encender os ordenadores,...

Datos da avaliacion.

Todos os alumnos realizaron as probas de avaliacion que se detallan neste
apartado. O test de cofiecementos previos e a enquisa final foron feitos de
forma andnima. Na enquisa inicial si que aparecia o nome do alumno que a
realizaba, e probablemente por este feito fose feita cun maior grao de
responsabilidade. Algunha das probas anénimas vianse feitas con desidia. Isto
lévame a concluir que seria preferible que o test fose tamén asinado (non asi a
enquisa final, pois nesta aparecian preguntas comprometidas, como a de que
se o0 alumno fixera todas as actividades ou non)

Test de cofiecementos prévios.

Como eu non cofiecia @ maior parte dos alumnos do grupo, quixen saber de
que punto partia antes de pofer en practica a experiencia. Facerlles un exame
pareceume unha opcién que nos levaria moito tempo, por iso decidinme pola
opcién do test.

A proba constaba de 10 preguntas. Cada acerto puntuabase cun punto
positivo, e cada erro cun punto negativo. Cando llo entreguei insistinlle moito
nesta forma de cualificar, pélo que era moi importante que s6 contestasen a




aquelo que considerasen que sabian. Os resultados ,cunha media x =4,75¢
unha desviacion tipica o =3, son os seguintes:

puntos [-4,-1) | [-12) | [2,5) | [5.8) | [5.11) | [11,14]
N° de alumnos 1 2 12 9 3 1

Compre ter en conta que a nota podia chegar ata os 14 puntos, pois nalgunhas
preguntas habia varias posibilidades de acerto.

Eu esperaba que a gran maioria da distribucion se situase por encima do 5,
sorprendentemente moitos alumnos deron moitas respostas equivocadas.
Unha primeira conclusién é a de que non fan caso das indicacions que se lles
dan (a de non contestar se non saben). Hai unha alternativa a esta explicacion:
que tefien asumidas unha gran cantidade de preconceptos. Se isto ultimo fose
o certo estaria diante dunha situcion realmente problematica, pois romper cos
preconceptos € moito mais dificil que traballar cun grupo que carece de
coflecementos sobre o tema. Eu decantome mais ben pdla primeira explicacion
pois a experiencia destes meses co grupo confirmoume varias veces este
punto de vista.

Enquisa inicial.

Datos académicos. Ningun dos alumnos ten as matematicas pendentes do
curso pasado. Aprobaron, si, pero con noas non moi altas (19 obtiveron un 5 ou
un 6, e a nota media foi dun 6,25, cunha desviacion tipica de 1,21. Hai 5
alumnos cunha asignatura suspensa e 3 con duas. Nestes casos as
asignaturas suspensas son Lingua Galega e Lingua Castela.

Motivacion. Os resultados indica unha actitude positiva cando se enfrentan ao
estudio das matematicas. Esta actitude ainda € mellor cando falmos do traballo
co ordenador.

1=nada 2=pouco 3=normal  4=bastante 5=moito
X o
Gustache vir ao instituto? 32 |02
Gustache aprender? 35 |07
Gustanche as matematicas? 34 |09
Gustache traballar co ordenador na clase? | 4,1 1,0

Hai 5 que din que a materia que mais lle gusta é a de Matematicas, e a mesma
cantidade din que esta clase € a mais entretida, neste caso foi a mateira mais
frecuente, xunto coa Educaciéon Fisica. Pola contra ningun nomea as
Matematicas nin a Informatica como a materia que menos lle gusta.

En xeral a actitude frente a aprendizaxe, e @ das matematicas en particular,
pode considerarse positiva. Incluso podemos falar de que lles facia ilusion o
uso do ordenador na clase.

Actividades. Os datos vefien dados en horas a semana.

[x Jo Jrango |
Cantas horas estudias na casa? 8,5 4,8 [1,2 1]

Cantas horas ves a tele? 16,6 | 10,8 [3,5 1]




Cantas horas xogas co ordenador? | 10,3 | 10,4 [0,35]
Cantas horas escoitas musica? 73 |63 [1,20]
Cantas horas saes cos amigos? 81 |57 [0,20]

Neste apartado hai unha gran dispersién nas respostas. Nun principio chama a
atencion a gran cantidade de horas adicadas a musica, pero débese ter en
conta que no centro hai moitos alumnos que participan en bandas de musica.
Tameén é indicativo do ambiene social que o tempo que pasan cos amigos, é
tanto como o adicado a musica, menos que o que pasan diante da pantalla do
ordenador, e a metade das que adican a ver a television.

As actividades de ocio preferidas son o deporte, con 13 respostas, e tocar
musica, con 5 casos. Como curiosidade s6 hai unha referencia as seguintes
actividades: ver a tele, navegar por internet, ler e estar cos amigos.

Actitude. A materia mais valorada € a de matematicas, con 9 respostas. A
materia de informatica € a mais valorada para 3 alumnos. Para ningun dos 28
alumnos a materia menos valorada é ningunha desas duas.

1=nada 2=pouco 3=normal  4=bastante 5=moito
X o

Valora a importancia das matematicas | 4,1 | 0,8

Valora a importancia do ordenador 3,9 | 09

Experiencia co ordenador. A respecto da pregunta de se cren que se pode
aprender co ordenador, 15 alumnos contestan que bastante.

Baixa a apreciacion da aprendizaxe das matematicas co ordenador. Incluso hai
un alumno que pensa que non se pode aprender matematicas facendo uso del.
Os usos mais frecuentes do ordenador son xogar (8), ocio/mensaxes (7) e
busca de informacion (6)

1=nunca 2=a veces 3=frecuente 4=bastante 5=moito

X O
Uso do ordenador 35 |11
Uso de internet 30 1,2
Cres que podes aprender co ordenador? 39 |10
Cres que podes aprender matematicas co ordenador? | 3,3 | 1,0

Todos os alumnos tefien ordenador na casa, 17 deles con conexion a internet.
De todas formas non recibin queixa ningunha daqueles que non tifian a
conexion, e un alumno que queria traballar coa web na casa, gravouna nun
pen-drive.

Datos dos exames.

Dentro da experiencia fixemos dous exames: un de semellanza e outro de
trigonometria. De seguido danse os resultados de cada un deles, asi como os
doutro exame dun tema explicado a principio de curso (Numeros reais.
Potencias e radicais) que se explicou usando outra metodoloxia. Danse tamén
eses datos como punto de referencia para avaliar os resultados do proxecto.




| ins |suf [ ben [ not [sob|] X | o |
Exame de potencias e radicais 12 5 3 1 7 5,74 2,32
Exame de semellanza 6 5 2 9 6 6,64 2,22
Exame de trigonometria 15 4 4 4 1 4,38 2,54

Tendo en conta que as desviacions son bastante semellantes, podemos
centrarnos nas medias para estudiar os diferentes resultados. As mellor media
obtense no exame de semellanza, o cal era de esperar, pois dos tres temas
ese é 0 mais curto e con conceptos mais faciles de asimilar. Os bos resultados
obtidos neste exame tamén nos levan a considerar que en boa medida estan
superados os preconceptos do alumnado (no caso de que se deran tal e como
se apuntou nunha das posibles conclusions do test) xa que a gran maioria dos
contidos que entraban en xogo no mesmo tamén estaban incluidos dentro do
tema “Semellanza”.

Quixen facer unha comparacion cos resultados doutros grupos de 4° doutros
anos, pero o unico que saquei en conclusion foi que os resultados dependian
fortemente das caracteristicas do grupo en cuestion e non aparecia ningunha
relacion entre as notas dos temas que estamos analizando.

Enquisa final

1=nada 2=pouco 3=normal 4=bastante 5=moito

instalacions X 9
O espazo da aula pareceuche adecuado 3,5 |07
O numero de alumnos no ordenador pareceuche adecuado 40 10,9
O teu ordenador funcionou adecuadamente 44 10,8
A vision da pantalla do monitor foi adecuada 42 10,8
Atopacheste comodo na clase 3,8 108
software

O navegador funcionou correctamente 3,7 10,8
Foi facil usar o navegador 42 |08
Foi facil usar as escenas 40 10,8
Liches as explicacions das paxinas 3,7 10,9
Entendiches os enunciados das actividades 34 108
As escenas vianse ben 41 10,7
Entendiches o que habia que facer en cada escena 3,3 |08
metodoloxia

Realizaches todas as actividades propostas? 3,7 10,9
Resolviches as dubidas que che xurdiron? 36 | 1,0
Usaches o caderno de traballo para coller apuntes 39 | 1,0
Usaces o caderno para escribir as conclusions das actividades? 42 11,0
actitude

Gustouche usar o rodenador? 35 |12
Tiveches que consultar ao profesor? 3,8 10,8
Viches ventaxas na aprendizaxe co ordenador? 2,8 [ 1,0
Aprendiches os conceptos que traballaches? 3,3 |08
E mellor que a clase tradicional? 28 [14
Traballaches mellor que na clase tradicional? 26 |09
Gutariache aprender as matematicas con Descartes? 2,7 |11
aprendizaxe co ordenador

Gustariache usar o ordenador na clase de matematicas con outros programas? 3,3 |13
Gustariache usar o ordenador noutras clases? 38 [ 14
Gustariache usar Descartes na tla casa para aprender matematicas? 29 [ 11
Gustariache usar internet na tda casa para aprender diferentes materias? 26 |13




A consideracion do alumnado a respecto das instalacios da aula de infomatica
son (sorprendentemente) moi positivas. A pesar disto, os comentarios que
fixeron sobre este particular foron: “pouco sitio para a libreta”, “o espazo esta
ben pero € menor cé dunha clase normal e o ruido mais intenso”, “creo que
aprenderiamos mais se tivésemos un ordenador cada un”, “que houbera
internet foi o que nos despistou do tema” (!).

A valoracion que fan os alumnos sobre o software podese resumir dicindo que
todo foi bastante ben. Baixa un pouco a puntuacién cando se lles pregunta
sobre se leron ou comprenderon ben as paxinas e as actividades que debian
facer.

Tamén esta claro que non todos os alumnos fixeron todas as actividades.
Probablemente a unica forma de fozalos seria recolléndolles as actividades
diariamente.

Entre os aspectos mais positivos da aprendizaxe con Descartes, o alumnado
coincide cunha apreciacion mifa, e asi contestan que valoran “‘que era moi
visual”, “non ter que debuxar”, “que se ve mellor nas escenas”.

Un dos obxectivos da experiencia consistia en procurarlle mais independencia
ao alumno no proceso da aprendizaxe, e ainda que algun valora “poder
comprobar por min mesmo os resultados”, esta resposta non se pode trasladar
ao comun da clase, pois entre as cousas que botaron en falta durante as
practicas contestan reiteradamente “as explicacions do profesor”, “as clases na
aula”, ou “non me gustou nada porque non entendia nada e o profesor non
explicaba”. Curiosamente hai varias queixas pola falta de silencio na aula de
informatica, cando segundo a mifia apreciacion o problema con este grupo
nese aspecto dase na aula do grupo e non na aula de informatica.

E moi clarificadora a resposta que dan & pregunta “Gustouche usar o
ordenador?. Podemos comprobar que a resposta obtivo unha media dun 3,5
(con 0=1,2), cando os resultados na mesma pregunta na enquisa inicial
alcanzaban unha media dun 4,1 (con o=1,0). Eu interpreto estes datos
tomando en consideracion que o uso mais frecuente do ordenador € o ocio ou
0 xogo, xunto co feito de que o uso que se lle da normalmente nas aulas ven
da man dunha fundamentacion tedrica que busca a aprendizaxe mediante o
xogo ou fuxindo do esforzo. Se o alumno ten asumido que ao traballar co
ordenador vai estar xogando, non creo que poida sair moi contento da aula
despois de estar unha hora a voltas coas actividades da mifa Unidade
Didactica.

Os resultados mais baixos obtéfiense como resposta as preguntas nas que se
comparaban as clases con e sen ordenador. Despois da experiencia aclaran
que prefien a clase tradicional a aquela que se fai empregando o ordenador.
Concretamente, non queren seguir aprendendo matematicas con Descartes.
Creo que captei a mensaxe: queren usar o ordenador, pero non para aprender.

Valoracién personal.

Valoracion personal da consecucién dos obxectivos.

¢ Indicaba nos obxectivos que pretendia verificar se alguén coma min, que
vive bastante alonxado do mundo da informatica, podia levar a cabo un
proxecto como o presente. Retrospectivamente o realmente dificil € controlar o
suficientemente ben a nova metodoloxia como para anticiparse aos problemas
que van xurdir na aula. As maiores dificultades non tiveron nada que ver con
aspectos da tecnoloxia, como eu temia nun principio, senén coas




incomodidades da disposicion do alumnado na aula de informatica e co gran
numero de alumnos do grupo co que levamos a cabo a experiencia.

e Falando cun compafieiro do proxecto EDA 2008, criticAbame que
escollera un grupo de 4° da ESO porque nese curso so dispofiemos de 3 horas
lectivas semanais. O argumento era que un grupo de 1° de bacharelato, con 4
horas, ainda se podia levar algun dia a aula de informatica, pois podian
quedarnos sesiéns suficientes para “dar clase”. Esta é unha idea instalada na
cultura docente, estd moi ben usar os ordenadores, serve para mostrar o
funcionamento dalgun programa que nos permita facer calculos enormes en
tempos moi pequenos, ver alguns graficos espectaculares, pasar o rato
nalgunha web de contido matematico,.. pero non para un efectivo
desenvolvemento da programacion.

e Habia un obxectivo que sabia seguro que se cumpriria: ofrecer un novo
uso das TIC para mostrarlle aos alumnos que as poden empregar noutros
ambitos distintos aos que eles relatan como habituais, a saber, ocio, mensaxes,
e busqueda de informacion.

¢ QOutra das impresions que me quedou despois de realizada a experiencia,
confirmada por comentarios de varios alumnos, é que unha das facetas que
peor levaron foi a de seren eles os axentes activos do proceso de aprendizaxe,
en contra do que se pretendia, que consistia en que este protagonismo se
convertise nun maior interese pola asignatura, a resposta que se obtivo
normalmente foi a da afioranza das explicaciéns do profesor no encerado, e
non porque non as houbese, que esta claro que as houbo, sendén porque
moitas delas se subtituian na nova metodoloxia pola lectura das webs e a
manipulacion das escenas.

e Na practica 2 comentaba a posibilidade de usar un programa de control
dos ordenadores dos alumnos na aula de informatica. As clases eran tan
dinamicas que non tiven oportunidade de sentarme a usalo. Continuamente
habia mans levantadas, e cando non, debia acudir xunto a algun grupo a forzar
que traballaran. Esta forma de traballo permitiume dar moitas explicacions
individualizadas e cofiecer mellor as caracteristicas e necesidades dos
alumnos do grupo que se me adicara a dirixir a clase desde o encerado. O
maior inconveniente era o numeroso que era o grupo. Por esta razén din
moitas aclaracions que unhas veces eran pouco elaboradas e outras
demasiado directas para facelas mais breves e ir a atendender a outro grupo.

e O primeiro dos obxectivos que prantexei, € que era o que me levou a
buscar unha axuda no proxecto Descartes, era o da procura da mellora do
rendemento escolar. Intentei buscar algun indicio racional que me permitira
avaliar este aspecto pero non cheguei encontrar ningun que me aclarara se
efectivamente os resultados se viron incrementados por efecto do cambio de
metodoloxia, pero si tefio algunhas impresions subxectivas ao respecto. Por
exemplo, creo que despois de pasados os primeiros dias acudian a aula de
informatica mais desganados e con menos disposicion a traballar, sen embargo
na aula do grupo estaban mais atentos, como buscando aprender nesa clase
todo o que non puideran diante dos ordenadores. Aqueles alumnos menos
motivados estaban na sua salsa na aula de informatica, podian falar e
entretenerse con moita maior libertade que na outra aula e tefio a impresion de
que as practicas co ordenador non foron para eles en ningin momento un
incentivo ao traballo. Eu tendo a pensar que este problema poderia atallarse
nun grupo mais reducido e cunha disposicidén dos monitores mais racional que



a que tinamos nos. Por ultimo creo que foi moi positiva a manipulacion da web
Descartes para evitar erros moi comuns que desta vez foron menos frecuentes.
Non houbo nos exames ningunha resposta con datos superiores en valor
absoluto a 1 para valores dos senos e cosenos. Foron infrecuentes expresions
do tipo sen = 0,5 (nas que non indican o angulo ao que se refire a razon).
Quedei gratamente sorprendido ao observar que se decataron moi ben que o
teorema de Tales era o responsable de que as razons trigonométricas
estivesen ben definidas (non dependesen do triangulo rectangulo escollido).
Cando por exemplo lles preguntaba por que nunha escena daban o mesmo
resultado os cocientes dos catetos de triangulos distintos contestaban case
sorprendidos porque eu lles fixera unha pregunta tan tonta: “pero se iso é
Tales!”. Penso que a manipulacion das escenas fixo que se habituaran a
identificar os segmentos xeomeétricos coas razons; en anos anteriores
confundian senos e cosenos, descofiecian o segmento que representa a
tanxente do angulo, non sucedeu asi este curso.

Valoracion personal doutros aspectos.

e Quedei coa idea de que a maioria dos alumnos que participaron na
experiencia prefiren unha clase tradicional que unha clase con Descartes.
Houbo varios que pedian volver ao sistema anterior. O que si esta claro € que
as expectativas que tefien do que € unha clase con ordenadores non se
cumpren.

e Despois deste tempo de traballo con Descartes continio mantendo unha
impresion que tina desde o principio. Non me vexo usando as aplicacions de
Descartes cando non tefian unha compofente xeométrica ou visual importante.
Por exemplo, non lle encontro sentido as web-quest; non creo que aporten
nada a aprendizaxe que non esté xa incluido nunha clase sen ordenadores.

e Un dos tépicos que mais se repiten nos traballos da EDA 2007 é o de que
os allumnos non len. Eu recoméndarialle a todos os que traballen con
Descartes na aula ter mais presente esta advertencia do que a tiven eu.
Bastariame con que reflexionase un pouco sobre o que fago cando estou
diante dun ordenador, eu tamén procuro ler o menos posible, clicar onde sexa
e ver que é o que pasa.

e Sobre o ritmo de aprendizaxe, eu esperaba tardar 3 sesions menos en
rematar esta Unidade Didactica, pero algo semellante me sucedeu coa primeira
unidade que impartin este curso usando o método tradicional. O que creo que
non se debe facer €& confiar en que os alumnos marquen o ritmo de
aprendizaxe. Eu fixérao asi ao principio, e uns poucos traballaban seguindo un
ritmo axeitado, pero a maioria deixabanse ir da man da vagancia, ou senén
encerellabanse en detalles sen importancia.

e Por parte dos alumnos non observei ningunha dificulade de adptacion ao
cambio metodoléxico. Ao principio encontrabanse como féra de lugar. A
sensacion desapareceu aos poucos dias de traballo na aula de informatica. Isto
non significa que os alumnos estén encantados co traballo por medio dos
ordenadores, s6 que o cambio de metodoloxia non lles crea graves problemas.

e Os alumnos preguntan moito mais. Podes contestarlle a cada un
individualmente. O problema €& que se hai unha dubida xeneralizada € moi
dificil comunicarse con todos, simplemente non atenden cando o profesor se
dirixe a todo o grupo e tefien o ordenador funcionando




e Ao ir desenvolvéndose as clases comencei a observar que eu tifa un
menor control da situacion que nas clases estandar, e non me estou referindo a
unha pretension de controlar a todos os alumnos en todo momento. Se penso
en como abordei este mesmo tema o curso pasado, lembro como me
anticipaba aos erros ou preconceptos mais frecuentes entre os alumnos, asi
evitaba moitas dificultades e a aprendizaxe € mais rapida e con menos
atrancos. Isto conseguimolo grazas a experiencia doutros anos. Na nova
situacién estou en boa medida como nos primeiros anos de clase, e creo que
este aspecto, que eu non prevera nin vin apuntado noutras practicas € da maior
importancia para un bo desenvolvemento das clases.

e Preséntanse novas situacions, os preconceptos, as dificultades e os
bloqueos son outros. Porio un exemplo. O curso pasado, nesta mesma unidade
didactica o uso da calculadora era moito mais frecuente, este curso un alumno
explicoume con toda naturalidade que cando facia os deberes nacasa, para
achar o seno dun angulo encendia o ordenador, entraba en internet, ia a
paxina do instituto, ali @ do departamento de matematicas onde abria a web da
unidade didactica de trigonometria; por fin accedia a unha escena e
manipulando sobre ela podia observar o valor dese seno. O problema estaba
na pouca insistencia que fixera eu do manexo das calculadoras.

e Se hai algo que botei en falta foi unha disposicion dos ordenadores
dunha forma mais racional, e poder dispofier dunha aula que por un lado
permitise o traballo coa web, e por outro o traballo nas mesas e co encerado ou
co canon. Ter que facer determinadas actividades na aula de informatica e
tales outras na aula de clase, encorseta moito as clases, dificulta as
explicacions e o momento oportuno de dalas.

e O decreto 124/2007 sobre o uso do galego no ensino indica que as
clases de matematicas deben ser en galego. Hai moitos profesores que no
trancurso dos ultimos anos fixeron cursos da web Descartes. Polo tanto non ten
sentido que os materiais desta web continien por mais tempo sen traducir ao
galego. Mais ainda, independentemente da lexislacion, ensinar aos nosos
alumnos as matematicas coa axuda de Descartes nestas condiciéns sé pode
levar a que identifiquen o galego como unha lingua que non ten cabida no
camifio das novas tecnoloxias,de internet, do futuro. Cando a ferramenta da
clase de matematicas en galego é o xiz e a da clase en castelan é o rato,
estamoslle dando ao alumnado a mensaxe € a primeira é a lingua de onte e a
segunda a de mafian; e non hai argumento que sirva para rebatir os feitos.

Cambios na Unidade Didactica.

Despois da experiencia na aula fun observando que se podian facer algunhas
melloras na Unidade Didactica:

e O epigrafe 15. Practica cos angulos de xiro pareceume que sobraba. Os
alumnos xa tifian unha idea bastante clara do que eran os angulos de xiro, e 0
X0go que se lles propoinia neste apartado non o entendian moi ben. Cando
chegaron a comprendelo era realmente dificil distinguir se o angulo que
aparecia na escena era, por exemplo, de 140° ou de 150°.

e O epigrafe 16. Medida de angulos. Radian deberiase redactar o texto
doutra maneira. Hai que ter en conta que os alumnos de 4° estan bastante
acostumbrados a pasar dunhas unidades a outras polo que a presentacion dos
radians entenderiana mellor desta maneira. De feito, frente as dubidas e ao
despiste xeneralizado, a explicacion do paso entre radidns e graos



establecendo un paralelismo co paso de millas a quildmetros foi a chave da sua
comprension.

e Por outra parte a presentacion das escenas dos epigrafes adicados aos
radians despista bastante aos alumnos porque aparecen en notacion decimal e

nos exercicios propostos a notacién é fraccionaria (0,757 vs. v ). Ben é certo
que o despiste inicial pronto se subsanou, pero ainda non sei se habera unha
forma distinta de presentar a explicacion.

e Nos epigrafes 23, 24, 25 e 26 deberia facer algunha modificacién tanto
nas escenas como no texto. Por exemplo no epigrafe 23. Angulos
complementarios, en vez de falar dos angulos complementarios A e B, deberia
escribir “os angulos A e 90-A”, a consecucion dos obxectivos nestes apartados
sera asi mais doada.

e Tamén no epigrafe 23, tal e como esta redactado o texto da ultima
pregunta élles imposible atopar relacion algunha entre as tanxentes. Hai que
darlles mais pistas (ou non preguntarllo). Varios grupos bloquearonse nesta
cuestion e abandonaron o intento das seguintes.



